
Azərbaycan Respublikası sənayesində iş qüvvəsindən istifadə edilməsi: əsas dəyişikliklər, 

yeni meyllər və problemlər 

Xülasə 

       Tədqiqatın məqsədi Azərbaycan Respublikasının sənayesində iş qüvvəsindən istifadə edilmə 

səviyyəsi və bu sahədə olan problemlərin tədqiqi ilə bağlıdır. Məqalədə keçən əsrin 70-80-cı 

illərindən başlayaraq hazıradək ölkəmizin sənayesində iş qüvvəsindən istifadə edilməsində baş 

vermiş dəyişikliklər, sənayedə, o cümlədən onun mühüm sahələrində muzdla çalışan işçilərin 

sayında, sahə və ərazi məşğulluğunda, sənaye sahələrində məşğul olanların cins tərkibində baş 

vermiş dəyişikliklər və onlara təsir edən amillər təhlil edilib, qiymətləndirilir. Tədqiqatın 

aparılmasında sistemli, retrospektiv və müqayisəli təhlil, ekspert qiymətləndirilməsi və digər 

metodlardan istifadə olunur. Aparılan araşdırmada ölkə və xarici rəsmi mənbələrin 

məlumatlarından, tədqiqatçıların tədqiqatlarından istifadə edilib. Tədqiqatın orjianllığı ondan 

ibarətdir ki, burada sırf milli sənaye müəssisələrində iş qüvvəsindən istifadənin spesfik  

xüsusiyyətləri əsas araşdırma predmetinə çevrilir və bu saahədə baş verən dəyişikliklər sistemli 

şəkildə dəyərləndirilir. Tədqiqat elmi yeniliyi ondan ibarətdir ki, aparılan araşdırmalar 

nəticəsində mövcud iş qüvvəsindən səmərəli istifadə ilə bağlı təkliflər irəli sürülür. 

Açar sözlər: əhali, iş qüvvəsi, məşğulluğun sahə, ərazi quruluşu, muzdla çalışanların cins 

tərkibi, investisiya, kapital quruluşu, ixtisaslı iş qüvvəsi. 

Abstract 

       The aim of the research is to examine the level of labor force utilization in the industry of the 

Republic of Azerbaijan and identify the existing challenges in this area. The article analyzes and 

evaluates the transformations that have occurred since the 1970s–1980s up to the present in the 

employment of labor force in the country’s industrial sector. These include changes in the number of 

wage workers in key industrial sectors, the sectoral and regional employment structure, and the 

gender composition of those employed in industry, as well as the factors influencing these changes. 

The study applies systematic, retrospective, and comparative analysis methods, expert assessments, 

and others. It is based on data from national and international official sources and the findings of 

researchers. The originality of the research lies in its focus on the specific characteristics of labor 

utilization in national industrial enterprises and the systematic assessment of the observed 

transformations. The scientific novelty of the research is reflected in the proposed recommendations 

for the efficient use of the existing labor force. 

       Keywords: population, labor force, sectoral and regional employment structure, gender 

composition of wage workers, investment, capital structure, skilled labor. 

Использование рабочей силы в промышленности Азербайджанской Республики: 

основные изменения, новые тенденции и проблемы 

Резюме 

        Цель исследования заключается в изучении уровня использования рабочей силы в 

промышленности Азербайджанской Республики и существующих в этой сфере проблем. В 

статье проанализированы и оценены изменения, произошедшие с 70–80-х годов прошлого 

века до наших дней в использовании рабочей силы в промышленности страны, включая 

численность наемных работников в важнейших отраслях промышленности, отраслевую и 

территориальную структуру занятости, гендерный состав занятых в промышленности, а также 

факторы, влияющие на эти изменения. В исследовании применяются системный, 

ретроспективный и сравнительный анализ, экспертная оценка и другие методы. Использованы 

данные официальных отечественных и зарубежных источников, а также исследования 

ученых. Оригинальность работы заключается в том, что в ней акцент сделан на 

специфические особенности использования рабочей силы именно в национальных 

промышленных предприятиях, а происходящие в этой области изменения рассматриваются в 

системной форме. Научная новизна исследования заключается в выдвижении предложений по 

эффективному использованию существующей рабочей силы на основе проведенного анализа. 

         Ключевые слова: население, рабочая сила, отраслевая и территориальная структура 

занятости, гендерный состав наемных работников, инвестиции, структура капитала, 

квалифицированная рабочая сила. 

 

Giriş 

Sənaye Azərbaycan Respublika iqtisadiyyatının ən mühüm və aparıcı maddi istehsal 

sahəsidir. Hazırda ölkə iqtisadiyyatında muzdla çalışanların cəmi 7,8 faiz məşğul olsa da 

respublikamızda istehsal olunmuş Ümumi Daxili Məhsulun 40,5 faizdən çoxu onun payına 

düşür. Bu isə o deməkdir ki, ölkəmizin sənaye sahəsində çalışan işçilərin əməyindən səmərəli 

istifadə edilməsinin respublikamızın qarşısında duran sosial-iqtisadi vəzifələrin yerinə 

yetirilməsi, əhalinin həyat səviyyəsinin və həyat keyfiyyətinin yüksəldilməsi və vətənimizin 

milli təhlükəsizlik səviyyəsinin möhkəmləndirilməsi üçün mühüm əhəmiyyət kəsb edir [1;2]. Bu 

baxımdan respublika sənayesinin yüksək ixtisaslı iş qüvvəsi ilə təmin edilməsi, onların əməyinin 

düzgün təşkil edilməsi və onlardan səmərəli istifadəsinə dövlət qayğısının bundan sonra da 

artırılmasına böyük ehtiyac var və bu sahədə tədqiqatların genişləndirilməsini tələb edir. 
            Azərbaycan Respublika sənayesində iş qüvvəsindən istifadəsinin təhlili və qiymətləndirilməsi 

       Sənaye - Azərbaycan Respublikası iqtisadiyyatının aparıcı maddi istehsal sahələrindən 

biridir. Burada muzdla çalışanların sayı və onun sənaye sahələri arasında bölünməsi sabir 

kəmiyyət olmayıb həmin sahələrinin inkişaf etdirilib ölkə ərazisində yerləşdirilməsi 

vəziyyətindən asılı olaraq daim dəyişib təkmilləşir. Məsələ burasındadır ki, Azərbaycan 

Respublikası uzun illər ərzində keçmiş SSRİ-nin tərkibində olduğu illərdə burada sənayenin 

inkişafı da başqa maddi istehsal sahələrində olduğu kimi respublikamızın milli maraqlarına 

deyil; keçmiş ittifaqın maraqlarına xidmət etmiş və onun inkişafı birtərəfli qaydada, daha 

doğrusu neft sənayesi və onunla bağl olan sahələrin inkişafına üstünlük verilməklə həyata 

keçirilmişdir. Sovet hakimiyyəti illərində, xüsusilə də sənayeləşdirmə dövründə respublikamızda 

xaricə ixrac edilən neftindən əldə olunan vəsait yeni texnika və texnologiyaların alınmasına 

deyil, keçmiş SSRİ-nin sənayeləşdirməsi layihələrinin həyata keçirilməsinə yönəldilirdi [4]. 

Başqa sözlə desək yüksək gəlir verən neft sənayemizdən əldə olunan iri həcmli mənfəətin 

istifadəcisinin əsas sərəncam verəni Azərbaycan hökuməti deyil, keçmiş SSRİ hökuməti idi. Bir 

sözlə Azərbaycan xalqı isə öz sərvətinin nəticəsindən qarşılaşdığı sosial-iqtisadi problemlərinin 

həlli məqsədləri üçün istədiyi səviyyədə istifadə etmək səlahiyyətlərinə malik deyildir. Yəni, 

Keçmiş SSRİ-nin tərkibində olduğu illərdə başqa Sovet respublikasında olduğu kimi Azərbaycan 

Respublikası öz iqtisadiyyatının inkişafını müstəqil halda istiqamətləndirmək səlahiyyətlərindən 

məhrum idi. Buna görə də Azərbaycan hökuməti, hətta, respublikanın malik olduğu sərvətləri 

əsasında öz milli iqtisadiyyatını səmərəli və dolğun inkişaf etdirmək mənafelərinə uyğun surətdə 

həyata keçirmək, zəruri sahələri yaratmaq üçün təşəbbüs göstərmək imkanları xeyli 

məhdudlaşdırılmışdır. Ancaq bütün bunlara baxmayaraq keçən əsrin 50-60-cı illərində 

respublikamızın sənayenin inkişafı, onun sahə və ərazi quruluşunun təkmilləşdirilməsi sahəsində 

xeyli müsbət baş vermiş, və illərlə respublikamızın sənaye sahəsinin inkişafında mühüm rol 

oynamış Sumqayıt boruyığma, alminum və sintetik-kalçuk zavodları; Gəncə aliminium zavodu; 

Daşkəsən filiz saflaşma kombinatı, Mingəçevir su-elektirik stansiyası və. s iri sənaye 

müəssisələri tikilib istifadəyə verilmişdir. Bütün bunların əsasında isə həmin illərdə 

respublikamızda ağır sənayenin, energetika, kimya və kenft-kimya, neft emalı, qara və əlvan 

metallurgiya, cihazqayırma və elektrotexnika, kimya sənaye sahələrinin geniş surətdə inkişaf 

etdirilməsinin əsası qoyulmuşdur [6]. Ancaq bununla belə qeyd edilən dövrdə əldə olunmuş bu 

nəaliyyətlərin əhəmiyyətini azaltmadan onu da qeyd etmək lazımdır ki, keçən əsrin 60-cı illərinin 

axırında respublikanın başqa sahələrində olduğu kimi sənaye sahəsinin inkişafında da bir sıra 

çatışmazlıqlar və mənfi meyllər yaranmağa başlamışdır. Belə ki, 1960-cı ildə respublikamızda 

adambaşına düşən məcmu ictimai məhsul istehsalının həcmi orta ittifaq səviyyəsinin 75,8; milli 

gəlir istehsalının 74; sənaye məhsulu istehsalının 75,8; kənd təsərrüfatı məhsulu istehsalının 

68,7; hər nəfər fəhlə və qulluqçunun orta aylıq əmək haqqının məbləğinin 95,5; əhalinin hər 

nəfərinə düşən ictimai istehsal fondlarının həcminin 75,6; faizini təşkil etmişlər. Bu 

göstəricilərin həcmi daha da pisləşərək 1970-cı ildə müvafiq surətdə 53,3; 51,0; 56,3; 47,7; 89,3 

və 70,2 faiz təşkil etmişdir [9]. Bütün bunlar isə onu deməyə əsas verir ki, keçən əsrin 60-cı 

illərinin axırlarında bütünlükdə respublika iqtisadiyyatı, o cümlədən onun aparıcı sahəsi olan 

sənaye sahəsi durğunluq dövrünə və uzun müddətli geriləmə mərhələsinə qədəm qoymuşdur. 

Bütün bunlar isə ölkə iqtisadiyyatının, o cümlədən də sənayenin inkişaf surətini və 

səmərəliliyinin yüksəldilməsi, onun sahə və ərazi quruluşunun respublikamızın imkanları və 

mənafeyi nəzərə alınmaqla təkmilləşdirilməsini tələb edirdi. Bütün bu vəzifələrin yerinə 

yetirilməsi isə 1969-cu ilin iyul ayında Azərbaycanın rəhbərliyinə gətirilmiş Ulu öndərimiz 

Heydər Əliyevin üzərinə düşdü. Ulu öndərin cəsarəti və həyata keçirdiyi elmi əsaslara söykənən 

iqtisadi siyasəti sayəsində ilk dəfə olaraq respublikamızın hərtərəfli və uzunmüddətli inkişaf 

strategiyası işlənib hazırlandı və həyata keçirildi. Ulu öndərimiz Heydər Əliyevin ilk dəfə 

Azərbaycana rəhbərlik etdiyi illərdə (1969-1982-ci illər) respublikamızda fəaliyyət göstərən 

sənaye müəssisələrinin sayı 142,6 faiz artaraq 735-dən 1048-ə; həmin müəssisələrdə istehsal 

olunmuş məhsulların həcmi (işlərin və xidmətlərin dəyəri) təqribən 3 dəfə (296,7 faiz) artaraq 

faktiki qiymətlərlə 407,0 milyon manatdan 1207,7 milyon manata çatmışdır [12, s.77]. Bu illər 

ərzində respublikamızda sənayenin ən mütərəqqi sahələrinin, ilk növbədə isə maşınqayırma, 

kimya və neft kimya, əlvan metallurgiya, neft və qaz hasil edən, neft emal edən sənaye, 

energetika, qara metallurgiya və dağ-mədən sənaye sahələrinin genişləndirilməsinə xüsusi diqqət 

yetirilmiş və nəticədə sənayenin strukturu təkmilləşdirilmiş, iri cihazqayırma, radiotexnika, 

elektrotexnika, dəzgahqayırma və avtomobil sənayesi müəssisələri yaradılmış; və bütün bunların 

nəticəsində ölkə iqtisadiyyatında, o cümlədən sənayelə məşğul olanların sayı əhəmiyyətli, 

dərəcədə artmış, işçilərin ixtisas səviyyəsi, peşə-ixtisas tərkibi dəyişir təkmilləşdirilmişdir. Qeyd 

edilən dövrdə respublikamızda 218 iri zavod, fabrik, istehsal sahələri yaradılmışdır. Nəticədə, 

1971-1985-ci illərdə, respublikanın sənaye məhsulunun həcmi 2,9 dəfə, o cümlədən 

maşınqayırma komplekslərində 5,9 dəfə, kimya və neft kimyası sahəsində 3,1 dəfə, yeyinti 

sənayesində 4,0 dəfədən çox artmışdır. Sənayenin quruluşunda maşınqayırma kompleksinin 

xüsusi çəkisi 1970-ci ildəki 12,1 faizdən 1985-ci ildə 16,4 faizə; kimya və neft-kimya, meşə-

ağac emalı sənaye kompleksinin xüsusi çəkisi 7,6 faizdən 9,7 faizə; yeyinti sənaye kompleksinin 

xüsusi çəkisi 18,7 faizdən 28,9 faizə çatmışdır [12, s.91]. Mütərəqqi sənaye sahələrinin ümumi 

məhsul istehsalında isə xüsusi çəkisi 1980-ci ildə, 1970-ci ildəki 19,3 faizdən 24,4 faizə, 1985-ci 

ildə isə 26,8 faizə çatmışdır. Bütün bunların nəticəsində 1969-1982-ci illərdə respublika 

sənayesində çalışmış işçilərin sayı 138,9 faiz artaraq 303,3 min nəfərdən 421 min nəfərə gəlib 

çatmışdır. Onun ayrı-ayrı sahələrində isə bu göstəricilərdə baş vermiş dəyişikliklər aşağıdakı 1-ci 

cədvəldə öz əksini tapmışdır. Həmin cədvəlin məlumatlarından göründüyü kimi 1969-1982-ci 

illərdə yanacaq sənayesi istisna edilməklə sənayenin ayrı-ayrı sahələrində çalışmış işçilərin sayı 

125,5 faizlə (meşə, ağac emalı və selüloz kağız sənayesi) 2,3 dəfə (şüşə və çini saxsı sənayesi) 

arasında artaraq çoxalmışdır. Bu illər ərzində ən yüksək artım səviyyəsi şüşə və çini-saxsı sənaye 

sahəsi (2,3 dəfə);  elektroenetika (179,9 faiz) maşınqayırma və metal emalı (175,1 faiz); əlvan 

metallorgiya (160 faiz); unüyütmə-yarma və qarışıq yem sənayesində (150 faiz); ən aşağı artım 

səviyyəsi isə qara metallurgiya (106,2 faiz) meşə-ağac emalı və selüloz-kağız (125,5 faiz); kimya 

və neft-kimya sənayesində (135,5 faiz) qeydə alınmışdır. 
      Cədvəl 1. 

Azərbaycan Respublikası sənayesində çalışan işçilərin sayının dinamikası (min nəfər) 
 1969 1975 1980 1982 1969-1982-ci 

illərdə %-lə 

Bütün sənaye 303,2 342,0 400,1 421,0 138,9 

Elektroenergetika 9,7 13,5 16,1 17,4 179,4 

Yanacaq sənaye 37,7 30,7 27,1 25,9 68,4 

Qara metallurgiya 9,7 9,1 10,7 10,3 106,2 

Əlvan metallurgiya 5,5 5,4 8,3 8,8 160,0 

Kimya və neft-kimya 22,0 24,8 29,4 29,9 135,9 

Maşınqayırma və metal emalı 67,9 81,7 109,0 118,9 175,0 

Meşə, ağac emalı və sellüloz 

kağız sənayesi 

10,6 13,2 13,0 13,3 125,5 

Tikinti materialları sənayesi 18,6 20,7 23,6 25,2 135,5 

Şüşə və çini saxsı sənayesi 2,4 4,3 4,4 5,5 2,3 *** 

Yüngül sənaye 77,3 88,2 99,7 102,7 132,9 

Yeyinti sənayesi 30,6 38,0 43,2 45,8 148,7 

Unüyütmə-yarma və qarışıq 

yem sənayesi 

1,8 1,9 2,2 2,7 150,0 

Digər sənaye sahələri 9,2 10,5 13,2 14,7 159,8 

Mənbə: Cədvəl [12, s. 91] mənbəyinin məlumatları əsasında müəllif tərəfindən hazırlanmışdır.  

 

       Ancaq Ulu öndər Heydər Əliyevin 1982-ci ilin axırında irəli çəkilərək Moskva şəhərinə 

SSRİ Nazirlər Soveti Sədrinin Birinci müavini və Sov. İKP MK Siyasi Bürosunun üzvü 

vəzifələrinə aparıldıqdan sonra, xüsusilə də 1988-1993-cü illərdə Azərbaycana rəhbərlik etmiş 

səriştəsiz adamların fəaliyyətsizliyi üzündən 70-80-ci illərdə ölkəmizdə yaradılmış böyük 

iqtisadi potensial xeyli zəifləmişdir. Eyni zamanda 1991-ci ildə SSRİ-nin sükutu ilə əlaqədar 

olaraq respublikamızın öz müstəqilliyinə qovuşduğu illərin əvvəllərində vahid iqtisadi məkanın 

(vahid valyuta, bank, ticarət-iqtisadi əlaqələr və maliyyə-büdcə sisteminin) dağılması və bununla 

bilavasitə bağlı olan təsərrüfat subyektləri arasındakı iqtisadi-ticarət, maliyyə və texnoloji 

əlaqələrin qısa zaman kəsiyində ləğv edilməsi nəticəsində onilliklər ərzində vahid iqtisadi 

məkanda fəaliyyət göstərən müəssisələr satış və maliyə bazarlarını itirmək məcburiyyətində 

qaldı. Müəssisələrin istehsal etdikləri məhsullar keyfiyyət və qiymət göstəricilərinə görə daxili 

bazardakı idxal malları ilə rəqabət apara bilmədilər. Respublikamızın əksəriyyət zavod və 

fabrikləri fəaliyyətlərini dayandırmaq məcburiyyətində qaldı. Bu da öz növbəsində iş 

qüvvəsindən istifadə edilməsi sahəsində bir sıra çətinliklərin yaranmasına səbəb oldu. 1991-

1993-cü illərdə Azərbaycan “Ölüm ya olum” qarşısında qaldı. 1993-cü ilin 15 iyununda 

xalqımızın təkidi ilə Ulu öndərimiz Heydər Əliyevin yenidən respublikamızın rəhbərliyinə 

gətirildikdən sonra Azərbaycanın başının üstünü almış təhlükə aradan qaldırıldı və xalqımız 

təhlükədən xilas oldu. 1994-cü ilin may ayının 12-də Azərbaycanla-Ermənistan arasında atəşkəs 

imzalandı və ölkəmizdə ictimai-siyasi sabitlik yaradıldı. 1994-cü il sentyabr ayının 20-də isə 

məşhur “Əsrin müqaviləsi” imzalandı və “12” noyabr 1995-ci il tarixdə Ümumxalq səsvermə 

(referendum) yolu ilə Azərbaycan Respublikasının Konstitusiyası qəbul edildi və 1996-cı ildən 

etibarən respublika iqtisadiyyatı dinamik inkişaf etməyə qədəm qoydu. Bunu ondan görmək olar 

ki, müstəqilliyimizin ilk dövründə (1991-1995-ci illər) respublikamızda əsas kapitala 1783,1 

milyard manatlıq (faktiki qiymətlərlə); 1996-2000-ci illərdə isə bundan 27,7 faiz çox, yəni 

22767,4 milyard manat həcmində investisiya qoyulmuş və bu investisiyanın birinci dövründə 

1023,2 milyart manatı və ya 57,8 faizi, ikinci dövrdə isə 15847,3 milyard manatı və ya 69,6 faizi 

sənaye sahəsinə yönəldilmişdir.  
Cədvəl 2. 

Azərbaycan Respublikasında sənaye istehsalına yönəldilmiş kapital qoyuluşun quruluşu  

 
                    

 

 

Sənaye sahələri 

1991-1995-ci illər 1996-2000-ci illər 1991-2000-ci illərdə %-lə 

Milyard  

manat 

Yekuna  

nisbətən faizlə 

Milyard  

manat 

Yekuna  

nisbətən faizlə 

Bütün sənaye 1023,2 100,0 15847,8 100,0 15,5 dəfə 

Elektroenergetika 19,3 1,9 1322,3 8,3 68,5 dəfə 

Neft və qaz sənayesi 932,6 91,9 13180,0 83,2 14,1 dəfə 

Qara və əlvan metallurgiya 2,4 0,2 41,7 0,3 17,4 dəfə 

Kimya və neft-kimya 15,3 1,5 83,5 0,5 5,4 dəfə 

Maşınqayırma sənayesi 6,8 0,7 73,0 0,5 10,7 dəfə 

Tikinti materialları 9,0 0,9 145,4 0,9 16,2 dəfə 

Yüngül sənaye 1,9 0,2 9,1 0,0 4,8 dəfə 

Yeyinti sənayesi 4,0 0,4 671,2 4,2 16,8 dəfə 

Sənayenin digər sahələri 32,8 3,2 321,3 2,1 9,8 dəfə 

Mənbə: Cədvəl [5] mənbəyinin məlumatları əsasındaa müəllif tərəfindən hazırlanmışdır. 

 

       Sənaye sahəsinə gönəldilmiş bu vəsaitlərin onun ayrı-ayrı sahələri arasında bölünməsi 

vəziyyətində baş vermiş dəyişiklikləri araşdırmalardan da aydın görmək olar. Belə ki, 1996-

2000-ci illərdə 1991-1995-ci ilə nisbətən bütünlükdə sənaye sahəsində yönəldilmiş 

investisiyanın məbləği 15,5 dəfə, o cümlədən elektrotexnika sənayesində 68,5 dəfə, neft və qaz 

sənayesində 14,1 dəfə; qara və əlvan metallurgiyada 17,4 dəfə, kimya və neft kimya sənayesi 5,4 

dəfə; maşınqayırma sənayesində 10,7 dəfə; tikinti materialları sənayesində 16,2 dəfə; yühgül 

sənayesində 4,8 dəfə; yeyinti sənayesində 16,8 dəfə; sənayenin digər sahələrində isə 9,8 dəfə 

artmışdır. Ancaq bütün bunlara baxmayaraq tədqiq edilən dövrdə respublika sənayesində muzdla 

çalışan işçilərin sayı xeyli azalmış və bu göstərici onun ayrı-ayrı sahələrində müxtəlif olmuşdur. 

1991-1995-ci illərdə bütünlükdə götürüldükdə sənayedə çalışanların sayı 23 faiz azalaraq 395,5 

min nəfərdən 304,3 min nəfəri, 1995-2000-ci illərdə isə 34,2 faiz azalaraq 304,3 min nəfərdən 

200,2 min nəfərə düşmüşdür. Ayrı-ayrılıqda götürüldükdə isə mədənçıxarma sənayesində 

məşğul olanların sayı birinci dövrdə 157,4 faiz çoxalaraq 18,3 min nəfərdən 28,8 min nəfərə, 

ikinci dövrdə isə nisbətən az, yəni 117,0 faiz artaraq 28,8 min nəfərdən 33,7 min nəfərə 

qalxmışdır. Bu göstəricilər müvafiq surətdə elektirik enerjisi, qaz və buxar istehsalı, 

bölüşdürülməsi və təchizatı sahəsində birinci dövrdə 122,8 faiz artaraq 20,2 min nəfərdən 24 min 

nəfərə; ikinci dövrdə isə 107,3 faiz artaraq 24,8 min nəfərdən 26,1 min nəfərə; çatmışdırsa; su 

təsərrüfatı; tullantıların təmizlənməsi və emalı sahəsində birinci dövrdə 31,5 faiz azalaraq 8,9 

min nəfərdən 6,1 min nəfərə düşmüş; ikinci dövrdə isə 134,4 faiz artaraq 6,1 min nəfərdən 8,2 

min nəfərə çatmışdır.  
Cədvəl 3. 

İqtisadi fəaliyyət növləri üzrə sənayedə muzdla çalışan işçilərinin sayının dinamikası (min nəfər) 
                   İllər 

 

Sənaye sahələri 

1991 1995 2000 1991-1995-ci  

illərdə %-lə 

1995-2000-ci 

 illərdə %-lə 

Bütün sənaye 395,5 304,3 200,2 77,0 65,8 

Mədənçıxarma sənayesi  18,3 28,8 33,7 157,4 117,0 

Emal sənayesi 348,1 244,6 131,7 64,2 53,8 

Qida məhsullarının istehsalı  54,2 40,0 14,0 73,8 35 

İçki istehsalı - 6,5 3,6 - 55,4 

Tütün məhsullarının istehsalı  - 2,5 1,4 - 56,0 

Toxuculuq sənayesi  50,5 42,8 17,3 84,0 40,8 

Geyim istehsalı  34,5 13,5 7,2 39,1 53,3 

Dəri və dəri məmulatlarının, 

ayaqqabılarının istehsalı  

9,0 4,0 1,8 44,4 45,0 

Ağac emalı və ağacdan məmulatların 

istehsalı 

10,2 4,2 1,6 41,2 38,1 

Kağız və karton istehsalı 0,9 0,6 0,2 66,7 33,3 

Poliqrafiya məmulatlarının istehsalı 3,4 2,0 2,3 66,7 115,0 

Neft məhsullarının istehsalı  4,7 6,6 6,7 14,0 101,5 

Kimya sənayesi 7,7 7,1 13,1 92,2 184,5 

Əczaçılıq məhsullarının istehsalı  1,5 1,4 0,4 93,3 28,6 

Rezin və plastik kütlə məhsullarının 

istehsalı 

16,6 13,7 5,2 82,5 38,0 

Tikinti məhsullarının istehsalı 25,2 16,8 9,8 66,7 58,3 

Metallurgiya sənayesi 18,7 14,8 6,8 79,1 46,0 

Hazır metal məhsullarının istehsalı  28,5 15,5 3,0 54,4 19,4 

Kompüter və digər elektrik 

avadanlıqlarının istehsalı 

4,9 3,0 4,6 61,2 153,3 

Elektrik avadanlıqlarının istehsalı 10,4 1,2 9,5 11,5 791,7 

Maşın və avadanlıqların istehsalı 57,8 33,6 11,6 58,1 34,5 

Avtomobil və qoşquların istehsalı  - - 0,8 - - 

Sair nəqliyyat vasitələrinin istehsalı - - 3,8 - - 

Emal sənayesinin digər sahələri 9,4 9,2 7,2 97,9 78,3 

Elektrik enerjisi, qaz və buxar 

istehsalı 

20,2 24,8 26,6 122,8 107,3 

Su təsərrüfatı 8,9 6,1 8,2 68,5 134,4 

Mənbə: Cədvəl [5] mənbəyinin məlumatları əsasındaa müəllif tərəfindən hazırlanmışdır. 

           

       Emal sənayesinə gəldikdə isə burada çalışanların sayı bütünlükdə emal sənayesində hər iki 

dövrdə azalmış; ancaq ikinci dövrdə birinci dövrdə olduğuna nisbətən bu azalma daha 

surətlənmişdir. Yəni əgər həmin sahədə çalışanların sayı birinci dövrdə 35,8 faiz azlaraq 348,1 

min nəfərdən 244,6 min nəfərə düşmüşdürsə ikinci dövrdə 46,2 faiz azalaraq 244,6 min nəfərdən 

131,7 min nəfərə düşmüşdür. Ancaq burada  diqqətimizi çəkən məqam ondan ibarətdir ki, emal 

sənayesinin bir neçə sahəsi istisna olunmaqla bütün başqa sahələrində yuxarıda qeyd edilmiş 

azalmaların sürəti bir qədər fərqli olmaqla eyni xarakter daşımışdır. Emal sənayesinin təkcə 

komputer və digər elektrik avadanlıqlarının istehsalı sahəsində müsbət dəyişiklik baş vermişdir 

ki, bu da ikinci dövrə aiddir. Beləki, qeyd edilən sahədə çalışanların sayı 1991-1995-ci illərdə 

38,8 faiz azalaraq 4,9 min nəfərdən 3 min nəfərə düşmüş; 1995-2000-ci illərdə isə 1,5 dəfədən 

çox (153,3 faiz) artaraq 3 min nəfərdən 4,6 min nəfərə çatmışdır. Sənaye sahəsində çalışanların 

sahə quruluşunda baş vermiş dəyişikliklərə gəldikdə isə bunu aşağıdakı 4-cü cədvəlin 

məlumatlarından aydın görmək olar.  
Cədvəl 4. 

Ölkə sənayesində muzdla çalışanların sənayesinin ayrı-ayrı sahələri arasında bölünməsi  

(yekuna nisbətən %-lə) 
İllər 

 

Sənaye sahələri 

1991 1995 2000 1991-1995-ci 

illərdə %-lə 

1995-2000-ci illərdə 

%-lə 

Bütün sənaye 100 100 100 - - 

Mədənçıxarma sənayesi 4,6 9,5 16,8 +4,9 +7,3 

Emal sənayesi 88,0 80,4 65,8 -0,4 -22,2 

Elektrik enerjisi: qaz və buxar 

istehsalı 

5,1 8,1 13,3 +3 +5,2 

Su təsərrüfatı 2,3 2 4,1 -0,3 +2,1 

Mənbə: Cədvəl [5] mənbəyinin məlumatları əsasındaa müəllif tərəfindən hazırlanmışdır. 

 

        Ölkə sənayesində 1991-ci ildə muzdla çalışanların 4,6 faizi mədənçıxarma sənayesində; 88 

faizi emal sənayesində; 5,1 faizi elektrik enerjisi, qaz və buxar istehsalı, bölüşdürülməsi və 

təhcizatı; 2,3 faizi isə su təsərrüfatı; tullantıların təmizlənməsi və emalı sahəsinin payına 

düşmüşdürsə; 1995-ci ildə bu göstərici dəyişərək müvafiq surətdə 9,5; 80,4; 8,1 və 2 faiz; 2000-

ci ildə isə 16,8; 65,8; 13,3 və 4,1 faiz təşkil etmişdir. Başqa sözlə desək emal sənayesində 

muzdla çalışanların xüsusi çəkisi birinci dövrdə 0,4; ikinci dövrdə 22,2 faiz bənd  azalaraq hər 

iki dövrdə azaldığı halda mədənçıxarma sənayesində çalışanların xüsusi çəkisi birinci dövrdə 

4,9; ikinci dövrdə 7,3 faiz bənd; elektrik enerjisi; qaz və buxar istehsalı; bölüşdürülməsi və 

təchizatı sahəsində müvafiq surətdə 3,0 və 5,2 faiz bənd artmış; su təsərrüfatı; tullantıların 

təmizlənməsi və emalı sahəsində isə birinci dövrdə 0,3 faiz bənd azalmış, ikinci dövrdə isə 2,1 

faiz bənd artaraq dəyişmişdir. Bütünlükdə ölkə iqtisadiyyatında, o cümlədən də sənaye sahəsində 

yeni iş yerlərinin açılması siyasəti 2000-ci ildən sonra da davam etdirilmişdir. Bu  prosesi 15 

oktyabr 2003-cu ildə İlham Əliyevin ölkə prezidenti seçildikdən sonra daha da surətlə həyata 

keçirilmişdir. İlham Əliyev cənabları 2003-cu ilin prezident seçkiləri ərəfəsində seçicilərinin 

qarşısında çıxış edərkən qeyd etmişdir ki, prezident seçilərsə 5 il ərzində ölkədə 500 min yeni iş 

yerləri açılmasına nail olacaqdır. O, öz vədinə artıqlaması ilə əməl edərək 2003-cü ilin dördüncü 

rübü ilə 2008-ci ilin dördüncü rübüncü rübü ərzində 766,3 min yeni iş yaradılmasına nail oldu, 

yəni vədindən əlavə 266,3 min və ya 1,5 dəfədən çox (153,2 faiz) yeni iş yeri yaradılmasına nail 

oldu. 

         Bütünlükdə götürüldükdə isə 2003-2023-cü illərdə ölkəmizdə 1990,6 min yeni iş 

yaradılmışdır ki, onun da 154,5 mini və ya cəmi 7,7 faizi sənaye sahəsinin payına düşmüşdür. 

Sənaye sahəsində yaradılmış həmin yeni iş yerlərinin 9,5 mini və ya 6,3 faizi mədənçıxarma 

sənayesinin, 70,0 mini və ya 45,3 faizi emal sənayesinin 55,2 mini və ya 35,7 faizi elektrik 

enerjisi, qaz və buxar istehsalı, bölüşdürülməsi və təchizi sahəsinin 19,5 mini və ya 12,6 faizi isə 

su təchizatı, tullantıların təmizlənməsi və emalı sahəsinin payına düşmüşdür. Bu dəyişikliklər 

ölkə sənayesində işləyənlərin dinamikası və sahə quruluşunun dəyişilməsinə əsaslı təsir 

göstərmişdir [5]. Bu dəyişiklikləri aşağıdakı 6-cı cədvəldə öz əksini tapmış rəsmi statistik 

məlumatlardan aydın görmək olar. 
Cədvəl 5. 

Azərbaycan Respublikası emal sənayesində muzdla çalışanların onun ayrı-ayrı sahələri arasında 

bölünməsi (yekuna nisbətən %-lə) 

Mənbə: Cədvəl [5] mənbəyinin məlumatları əsasındaa müəllif tərəfindən hazırlanmışdır. 

 

        Bu cədvəlin məlumatlarından görünür ki, 2005-2023-cü illəri əhatə edən dörvdə ölkə 

sənayesində muzdla çalışanların sayı 114,2 faiz artaraq 193,2 min nəfərdən 220,6 min nəfərə, o 

cümlədən emal sənayesində 127,3 faiz artaraq 101,6 min nəfərdən 129,3 min nəfərə; içki 

istehsalı sahəsində 165,1 faiz artaraq 4,3 min nəfərdən 7,1 min nəfərə; geyim istehsalı sahəsində 

121,3 faiz artaraq 2,8 min nəfərdən 3,4 min nəfərə; kağız və karton istehsalında 6,3 dəfə artaraq 

0,3 min nəfərdən 1,9 min nəfərə; əczaçılıq məhsullarının istehsalında 1,5 dəfə artaraq 0,2 min 

nəfərdən 0,3 min nəfərə; rezin və plasmas məmulatları istehsalı sahəsində 3,6 dəfə artaraq 1,8 

min nəfərdən 3,6 min nəfərə; tikinti materialları istehsalında 1,8 dəfədən çox (181,1 dəfə) artaraq 

6,6 min nəfərdən 12,0 min nəfərə; avtomobil və qoşquların istehsalında 2,7 dəfə (266,7 faiz) 

artaraq 0,3 min nəfərdən 0,8 min nəfərə; mebellərin istehsalı sahəsində 4,4 dəfə artaraq 1,8 min 

                            

 

Emal sənayesi sahələri 

1991 1995 2000 

Emal sənayesində cəmi 

 

100 100 100 

Qida məhsullarının istehsalı 13,7 13,1 7,0 

İçki istehsalı - 2,1 1,8 

Tütün məhsullarının istehsalı - 0,8 0,7 

Toxuculuq sənayesi 12,8 13,9 8,6 

Geyim istehsalı 8,7 4,4 3,6 

Dəri və dəri məmulatlarının, ayaqqabıların istehsalı 2,3 1,3 0,9 

Ağac emalı və ağacdan məmulatların istehsalı 2,6 1,4 0,8 

Kağız və karton istehsalı 0,2 0,2 0,1  

Poliqrafiya məmulatlarının istehsalı 0,9 0,7 1 

Neft məhsullarının istehsalı  1,2 2,2 3,3  

Kimya sənayesi 1,9 2,3 6,5 

Əczaçılıq məhsullarının istehsalı  0,4 0,3 0,2 

Rezin və plastik kütlə məhsullarının istehsalı 4,2 4,5 2,6 

Tikinti məhsullarının istehsalı 6,4 5,5 5,0 

Metallurgiya sənayesi 4,7 4,9 3,5 

Hazır metal məhsullarının istehsalı  7,2 5,1 1,5 

Kompüter və digər elektrik avadanlıqlarının istehsalı 1,2 1,0 2,3 

Elektrik avadanlıqlarının istehsalı 2,6 2,4 4,7 

Maşın və avadanlıqların istehsalı 14,6 11,0 5,8 

Avtomobil və qoşquların istehsalı  - - 0,4 

Sair nəqliyyat vasitələrinin istehsalı - - 1,2 

Emal sənayesinin digər sahələrinin istehsalı 2,4 3,1 3,6 

nəfərdən 7,9 min nəfərə; maşın və avadanlıqların istehsalı sahəsində 1,6 dəfə artaraq 4,6 min 

nəfərdən 7,4 min nəfərə; elektrik enerjisi, qaz və buxar istehsalı, bölüşdürülməsi və təchizatı 

sahəsində 107 faiz artaraq 27 min nəfərdən 29,1 min nəfərə; su istehsalı, tullantıların 

təmizlənməsi və emalı sahəsində isə 1,9 dəfədən çox (193%) artaraq  24 min nəfərdən 35 min 

nəfərə çatmışdır.                                                                                                                                                                                                       

        Mədənçıxarma, toxuculuq, dəri, dəridən məlumatların hazırlanması, kağız və karton 

istehsalı, rezin və plasmas məlumatlarının istehsalı, metallurgiya sənayesi, komputer və digər 

elektrik avadanlıqlarının istehsalı, maşın və avadanlıqların istehsalı, mebellərin istehsalı kimi 

mühüm sahələrdə isə muzdla çalışanların sayı bu və ya digər dərəcədə azalmışdır ki, bu da 

həmin sahələrin inkişafında baş vermiş geriləmələrlə bağlı olmuşdur. Bu yuxarıda qeyd edilən 

mənfi-müsbət dəyişikliklər sənayedə və onun mühüm sahələrində muzdla çalışan işçilərin cins 

tərkibində və quruluşunda müvafiq dəyişikliklərin baş verməsinə gətirib çıxarmışdır. Bu 

dəyişikliklər aşağıdakı 7-ci cədvəldə öz əksini tapmışdır. Həmin cədvəlin məlumatlarından aydın 

olur ki, müqayisə edilən dövrdə (2005-2023-cü illər) ölkə sənayesində muzdla çalışanların sayı 

115,1 faiz artaraq 196,6 min nəfərdən 226,3 min nəfərə, o cümlədən emal sənayesində 123,7 faiz 

artaraq 104,5 min nəfərdən 129,3 min nəfərə; elektrik enerjisi, qaz və buxar istehsalı, 

bölüşdürülməsi və istehsalı sahəsində 104,3 faiz artaraq 27,9 min nəfərdən 29,1 min nəfərə; su 

istehsalı tullantıların təmizlənməsi və emalı sahəsində 140,6 faiz artaraq 23,9 min nəfərdən 33,5 

min nəfərə çatmasına rəğmən mədənçıxarma sənayesində 16,4 faiz azalaraq 40,3 min nəfərdən 

33,7 min nəfərə düşmüşdür. Sənaye istehsalı sahəsində muzdla çalışmış qadınların sayı isə 

bütünlükdə götürüldükdə 1,7 faiz azalaraq 53,5 min nəfərə düşməsinə rəğmən emal sənayesində 

104,6 faiz artaraq 32,3 min nəfərdən 33,8 min nəfərə; su istehsalı, tullantıların təmizlənməsi və 

emalı sahəsində 127,2 faiz artaraq 9,2 min nəfərdən 34,8 min nəfərə çatmış; mədənçıxarma və 

elektrik enerjisi, qaz və buxar istehsalı, bölüşdürülməsi və təchizatı sahəsində isə müvafiq 

surətdə 43,7 və 36,7 faiz azalmışdır. Eyni zamanda mədənçıxarma sənayesində muzdla 

çalışanların sayı ilə yanaşı bütün çalışanlarında sayı 16,4 faiz bənd azalaraq 40,3 min nəfərdən 

33,3 min nəfərə düşmüşdür. Nəticədə sənayedə çalışmış muzdla işçilər arasında qadınların 

xüsusi çəkisi 9,3 faiz bənd azalaraq 32,0 faizdən 22,7 faizə; o cümlədən mədənçıxarma 

sahəsində 5,7 faiz bənd azalaraq 17,6 faizdən 11,3 faizə; emal sənayesində 4,8 faiz bənd azalaraq 

30,9 faizdən 26,1 faizə; elektrik enerjisi, qaz və buxar istehsalı, bölüşdürülməsi və təchizatı 

sahəsində 7,0 faiz bənd azalaraq 17,6 faizdən 10,6 faizə; su istehsalı, tullantıların təmizlənməsi 

və emalı sahəsində isə 3,7 faiz bənd azalaraq 38,5 faizdən 34,8 faizə düşmüşdür. 

        Bu dəyişikliklər ölkə sənayesində muzdla çalışanların, o cümlədən muzdla çalışan 

qadınların məşğulluğunun sahə quruluşunun dəyişilməsinə də səbəb olmuşdur. Sənaye sahəsində 

muzdla çalışanların cins tərkibi üzrə sahə məşğulluq quruluşunda baş vermiş dəyişikliklər rəsmi 

mənbələrdə də diqqəti cəlb edir. Belə ki, 2005-ci ildə ölkə sənayesində muzdla çalışanların 20,5 

faizi, o cümlədən qadınların 13,3 faizi mədənçıxarma sənayesində; müvafiq surətdə 53,2 və 60,1 

faizi emal sənayesində; 14,2 və 9,2 faizi elektrik enerjisi, qaz və buxar istehsalı, bölüşdürülməsi 

və təchizatı; 12,1 və 17,1 faizi isə su təchizatı, tullantıların təmizlənməsi və emalı sahəsində 

məşğul olmuşdularsa, 2023-cü ildə cəmi muzdla çalışanların 14,7, o cümlədən qadınların 7,6 

faizi mədənçıxarma sənayesində; müvafiq surətdə 57,1 və 64,3 faizi emal sənayesində; 12,9 və 

5,9 faizi elektrik enerjisi, qaz və buxar istehsalı, bölüşdürülməsi və təchizatı; 15,3 və 22,2 faizi 

isə su təchizatı, tullantıların təmizlənməsi və emalı sahəsində məşğul olmuşdur. Bu isə o 

deməkdir ki, 2023-cü ildə 2005-ci illə müqayisədə ölkə sənayesində muzdla çalışanların, o 

cümlədən qadınların daha az hissəsi (müvafiq surətdə 5,8 və 5,7 faiz bənd mədənçıxarma və 

elektrik enerjisi); qaz və buxar istehsalı, bölüşdürülməsi və təchizatı (müvafiq surətdə 1,9 və 3,3 

faiz bənd) sahəsində; nisbətən çox hissəsi isə emal sənayesi (müvafiq surətdə 3,9 və 4,2 faiz 

bənd və su təchizatı, tullantıların təmizlənməsi və emalı sahələrində məşğul olmuşlar. Bu 

dəyişikliklər bir çox səbəblərlə, o cümlədən həmin sahələrin inkişaf xüsusiyyətləri və ölkə 

ərazisində yerləşdirilməsi vəziyyəti; həmin sahələrdə kişi və qadın əməyinin tətbiqinə olan tələb 

və sairlə bağlı olmuşdur.  

        Apardığımız tədqiqatın nəticəsi göstərir ki, hazırda sənaye sahəsində muzdla çalışan 

işçilərin ölkə iqtisadiyyatında muzdla çalışanların arasındakı xüsusi mövcud olan potensialdan 

çox aşağıdır və sənayedə çalışan işçilərin də sayı azdır və illər üzrə qeyri-sabit xarakter daşıyır 

[10; 13]. Sənaye sahələrində iş qüvvəsindən səmərəli istifadə edilməsi üçün illərlə davam edən 

əlverişsiz əmək şəraitinin yaxşılaşdırılması istiqamətində təsirli tədbirlər görülmür; bütünlükdə 

ölkə miqyasında yeni sənaye müəssisələrinin yaradılması və yeni iş yerlərinin açılması 

məqsədilə həyata keçirilən tədbirlər qeyri-qənaətbəxşdir [7; 8]. Buna görə də ölkə sənayesinin, 

xüsusilə də emal  sənayesi sahələrinin ərazi quruluşunun təkmilləşdirilməsi, regionlarda mövcud 

iş qüvvəsindən daha səmərəli istifadə edilməsi üçün kompleks tədbirlər sistemininişlənib 

hazırlanması və həyata keçirilməsinə böyük ehtiyac vardır. Mövcud iş qüvvəsindən səmərəli 

istifadə edilməsi, sənaye müəssisələrinin sahə və ərazi quruluşunun təkmilləşdirilməsiməqdəsi 

ilə yeni sənaye müəssisələrinin yaradılmasına mövcud imkanlar daxilində yanaşılmalıdır. 

         Nəticə  

        Ölkəmizin iqtisadi rayonlarının əksəriyyətində eləcə də onların daxilində mövcud olan 

ərazilərdə, yeni sənaye müəssisələrinin yaradılması üçün mövcud olan potensialdan səmərəli 

istifadə edilməsi üçün tədbirlər görülməsinə də ehtiyac vardır. Bizim fikrimizcə emal sənaye 

sahələrində fəaliyyət göstərən müəssisələrin canlandırılması, yeni müəssisələrin yaradılması 

üçün stimullaşdırıcı tədbirlər həyata keçirilməlidir. Hesab edirik ki stimullaşdırıcı tədbirlər kimi 

aşağıdakılar tətbiq edilə bilər.  

➢ Emal sənayesi sahələrində fəaliyyət göstərən sahibkarlıq strukturlarının ödəməli olduğu 

vergilərin və onların dərəcələrinin sahələr üzrə differusiyalaşdırılması, müəyyən dövr 

(məsələn 3 il) üçün onlara vergi güzəştlərinin müəyyən edilməsi. 

➢ Fəaliyyət göstərən sənaye müəssisələrində mövcud iş yerlərinin qorunub saxlanması və 

yeni iş yerlərinin yaradılmasına yönəldilmiş maliyyə-kredit, investisiya siyasətinin həyata 

keçirilməsi, regionların potensial imkanları nəzərə alınmaqla iş qüvvəsinin səmərəli 

bölüşdürülməsi (yerləşdirilməsi) sxeminin işlənib hazırlanması və həyata keçirilməsi. 

➢ Ölkəmizdə maşınqayırmaq sənayesinin perspektivləri nəzərə alınaraq metallurgiya 

sənayesi müəssisələrininbərpa edilməsi və sürətli inkişafının təmin edilməsi. 

➢ Əhalinin məişət texnikalarına olan və artan tələbatının ödənilməsi məqsədi ilə müvafiq 

müəssisələrin yenidən qurulması, onların şəbəkəsinin geniçləndirilməsi üçün bu sahədə 

ixtisaslaşdırılmış qabaqcıl xarici firmaların müştərək müəssisələrin yaradılması. 

➢ Yerli xüsusiyyətlər, xammal bazası və təşəkkül tapmış ənənələr nəzərə alınmaqla bütün 

regional mərkəzlərində qida məhsulları və digər xalq istehsalı malları istehsal edən 

müəssisələrin yaradılması. 

